
Kirish. Mamlakatimizda amalga oshirilayotgan islohotlarga muvofiq, ta’lim-tarbiyaviy 

jarayonlarni uyg‘unlashtirishgan xolda oʻrganish atrof-muhitga ijodiy munosabatni oʻrnatish va 

shakllantirish muammolarini hal etishga imkoniyat yaratdi. Demak, ta’lim-tarbiyada ham amalga 

oshiriluvchi islohotlar mana shu mantiqqa mos tarzda, jamiyatga xizmat koʻrsatishi lozim. Bu oʻrinda 

noa’nanaviy oʻqitish shakli-integratsiyaning ahamiyati yanada oshib boradi. Negaki, integratsiyaning 

darajasiga qarab, uning qoʻllanilish texnikasiga koʻra, amalga oshirilgan texnologiyasining istiqbolini 

belgilash mumkin boʻladi. Chunki, integratsiya yetarlicha namoyon bo`lgan, turli harakterli 

mazmunning singdirilishi natijasida yangi sifatiy holatga oʻtishda asosiy omil boʻlib yuzaga chiqa oluvchi 

faktor hisoblanadi. Integratsiya chuqur, noan’anaviy ta’lim bilan tavsiflana oluvchi, turfa harakterdagi 

katta xajmli oʻquv materialining uyg‘unlashuvini oʻzida namoyon etadi. 

Hozir kunda Respublikamizda roʻy berayotgan ijtimoiy – iqtisodiy, siyosiy – ma’naviy, 

madaniy – ma’rifiy oʻzgarishlar va ularga mos uzluksiz ta’lim – tarbiya tizimida ham tubdan 

yangilanishlar qilinmoqda. Ayniqsa, zamon bilan hamnafas kadrlar tayyorlash har qachongidan 

ham dolzarb boʻlib bormoqda. Bunday zamonaviy kadrlarni tayyorlashni pedagogik 

innovatsiyalarsiz amalga oshirib boʻlmaydi.  

Hozirgi kunda oliy ta’limning asosiy maqsadi yosh avlodga ta’lim-tarbiya berish, kasbga 

oʻrgatish, ularning aqliy va ma’naviy kamol toptirishdan iboratdir. «Ta’lim toʻg‘risida»gi 

qonun[1] va talablaridan kelib chiqqan holda ta’limning mazmuni va vositalarini yangidan 

ishlab chiqishni hayotning oʻzi talab qilmoqda. Bu omil ta’lim jarayonini tarkibiy qismlarini 

yangicha tartibda namoyon boʻlishini talab etadi. Ana shu tashkiliy-pedagogik jarayonda ta’lim 

qonuniyatlari va tamoyillariga mos holda yangi tamoyillarga amal qilish, ta’lim metodlarining 

paydo boʻlishi, ta’lim vositalarining takomillashuvi, ayniqsa ta’limni tashkil etishda oʻqituvchi 

mahoratining integrativ shakllari keng koʻlamda joriy etilishi kuzatilmoqda. Ushbu 

oʻzgarishlarning ma’lum qismi integrativ yondashuvlarning tarkibi sifatida chiqqan boʻlsa, yana 

bir qismi dunyodagi ta’lim tizimi rivojlangan mamlakatlar olimlarining pedagogik tajribalariga 

suyangan holda paydo boʻladi. Innovatsion va integratsion pedagogik texnologiyalarning 

mamlakatimiz ta’lim sohasiga kirib kelishi alohida e’tibor qaratadigan yoʻnalishlardan biri 

ekanligini qayd etish zarur. 

Adabiyotlar tahlili va metodlar. Mahalliy va xorijiy pedagogika fanida integratsiya 

muammolarini organish boʻyicha boy tajriba toʻplangan. Turli davrlarda ta’lim jarayonida 

fanlararo aloqadorlikdan foydalanish vazifasini Ya.A.Komenskiy, I.G.Pestalozsi, J.J.Russo, 

L.N.Tolstoy, K.D.Ushinskiylar ilgari surdilar. Adabiyotlarni oʻrganish, olib borilgan ilmiy 

tadqiqot ishimiz mobaynida shunga amin boʻldikki, boʻlajak boshlang‘ich sinf oʻqituvchilari, 

keyinroq esa bitiruvchilari, kurslar ayrim fanlarni oʻrganganliklari holda ayrim oʻrganganlarini 

hayotda “elementar” bilimlarni qoʻllashda qiyinchilik his qiladilar. Ularga olgan bilimlarini 

amalda kerakli oʻrinda qoʻllash uchun mustaqil, erkin va ijodiy fikrlash malakalari etishmaydi. 

Bu holat sabablaridan biri boshlang‘ich ta’limda turli fanlarni oʻzaro bog‘liqlikda 

oʻrganilmaganligidan boʻladi. Bunda integratsiya faoliyatni oʻzgartirish yoki bilimlarni bir 

fandan ikkinchisiga oʻtkazish boʻlmay, balki zamonaviy ilmiy bilimlarni integratsiyalash 

asosidagi yangi didaktik ekvivalentlarni yaratishdan iborat degan qonuniyat rad etiladi. 

S.P.Baranov, L.R.Bolotin, V.A.Slasteninlarning «Pedagogika» [11] kitobida darslarda 

qoʻllaniladigan fanlararo bog‘lanish koʻrsatiladi, lekin integrat-siyalashgan ta’lim muammolari 

aks etmaydi. 

L.N.Baxarevaning Rossiya nashri boʻlgan «Nachalnaya shkola» jurnalida 

chop etilgan «Boshlang‘ich maktab oʻquv mashg‘ulotlarini oʻlkashunoslik asosida 

integratsiyalash» nomli maqolasida integratsiyaga koʻplab fanlarni umumlashtirish va bog‘lash 

jarayoni deb qarab, yangi, butun, yaxlit boʻlimlar yaratishga yordam beruvchi, fanlararo 

aloqalarni amalga oshirishning yuqori koʻrinishi” deb ta’rif beradi. 

Kasbiy kompetensiya pedagogik muammo sifatida oʻrganilgan tadqiqotlarda asosan, 

oʻqituvchining xususiyatlari tahlil qilingan.  

V.I. Baydenko «kasbiy kompetentlik» tushunchasini quyidagicha tavsiflagan:  

- oʻz mutaxassisligi boʻyicha faoliyat yuritish uchun zarur boʻladigan bilim, koʻnikma, 

malaka va qobiliyatlarga, kasbiy muammolarni qisman hal etishda bir vaqtda avtonomlik va 

egiluvchanlik xususiyatlariga ega boʻlish;  

- kasbiy shaxslararo muhitda hamkasblar bilan hamkorlikni rivojlantirish;  

- faoliyat mezoni (sifat oʻlchovi), qoʻllash sohasi, talab etiladigan bilimlarni oʻz ichiga 

olgan standartlarni loyihalash tuzilmasi;  

- ish beruvchi talablariga koʻra kasbiy faoliyatni samarali amalga oshirish imkonini 

beruvchi qobiliyatlardan samarali foydalanish;  

- insonga hozirgi zamon mehnat muhitida ish faoliyatini muvaffaqiyatli bajarish 

imkonini beruvchi bilimlar, xususiyatlar va koʻnikmalarning integrallashgan birlashuvi. [4] 

Oʻzbek olimlaridan Abdullaeva B.S. [3], G‘ulomov A [6], Ne’matov Oʻ, Roʻzimuhammad B 

[12], Ziyomuhammadov B [17], Abdullaeva Sh kabi olimlar oʻzlarining pedagogikaga 

bag‘ishlangan darslik hamda maqolalarida integratsiyalashgan ta’lim va talabalarda kasbiy 

kompitentlilikni rivojlantirish imkoniyatlari xususida oʻzlarining qarashlarini keltirib 

oʻtishgan.  

Muhokama. Zamonaviy boʻlajak boshlang‘ich sinf oʻqituvchisi – har tomonlama ilg‘or 

boʻlishi, oʻz fanini chuqur bilishi, pedagogik mahoratga ega boʻlishi, bolani sevishi, amaliyotdagi 

muammoni bilishi va muammoni bartaraf etish yoʻllarini izlab topishi kerak. 

Zamonaviy boʻlajak boshlang‘ich sinf oʻqituvchisiga qoʻyilgan talablarni tahlil qilar 

ekanmiz, Prezidentimiz Shavkat Mirziyoyevning “Mustaqil oʻylay oladigan, tafakkur yuritib 

toʻg‘ri, ma’qul va maqbul ish tuta oladigan vatanparvar 

shaxslarni shakllantirish va tarbiyalash kerak”,- deb ta’kidlagan fikrlarini keltirishni joiz 

deb topdik [2]  

Bugungi kunda boʻlajak boshlang‘ich sinf oʻqituvchisi metodik tayyorgarlikka ega 

boʻlishidan oldin oʻzida qator kasbiy va shaxsiy pedagogik tayyorgarlikni shakllantira olishi 

lozim. 

1-rasm. Boʻlajak boshlang‘ich sinf oʻqituvchisining kasbiy va shaxsiy sifatlarining 

kognitiv uyg‘unligi. 

 

Xorij tajribalarini oʻrganib, amaliy jarayonlarni tahlil qilar ekanmiz, yoshlarni zamonaviy 

fan-texnikaning, umuman, ilm-fanning yutuqlaridan bahramand qilmasdan turib, ularga yuqori 

malakali ixtisos egalari boʻlib yetishishiga zamin yarata olmaymiz, degan xulosaga keldik. 

Xalqaro tajribadan koʻrinadiki, ayniqsa, boshlang‘ich sinf oʻqituvchisi bugungi ta’lim 

sifatini oshirishda oʻquv jarayoniga qator ijobiy va ijodiy sifatlarni olib kirishi va oʻziga nisbatan 

singdira olishi lozim (2-rasm). 

 
2-rasm. Xalqaro tajribaga asosan, boʻlajak boshlang‘ich sinf 

oʻqituvchisi ega boʻlishi lozim boʻlgan sifatlar. 

Zamonaviy kreativ mutaxassisning kompetentlik modelida ta’limning yangi xalqaro 

andozalariga mos talablari va maqsadlari mehnat predmeti va obyekti bilan, muayyan 

funksiyalarni bajarish bilan, fanlararo integratsiyalashgan talablar esa ta’lim jarayoni natijalari 

bilan bog‘lanadi. 

Integratsiya tafakkur oʻstirish uchun imkoniyat, sharoit yaratib beradi. 

Integratsiya - oʻquvchi bilan individual ishlash va uni faollashtirishning muhim vositasidir. 

Integrativ darslarni tashkil qilish orqali munozara qildirish, mustaqil tarzda ijodiy 

mulohaza yuritishga oʻrgatish, guruhlararo musobaqa, savol-javoblar tashkil qilish mumkin. 

Bunday zamonaviy dars turlarini qoʻllashdan asosiy maqsad oʻquv jarayonida tinglovchilar 

faoliyatini faollashtirish, oʻquv materialini oʻzlashtirishning yuqori darajasiga erishishdan 

iborat.  

Integratsiyalash mobaynida bir-biriga bog‘liqlikning hajmi oshadi va tartibga tushadi, 

shu tizim qismlarning ishlashi va oʻrganish ob’ektining yaxlitligini tartibga solinadi. Bu umumiy 

qoidalarni qanday qilib oliy ta’limda qoʻllash mumkin? 

Zamonaviy didaktika va metodikada ta’kidlanishicha, oʻquvchilarni oʻqitish, rivojlanishi va 

tarbiyasining muvaffaqiyatlari ularning dunyoning birligi haqida tushunchaning 

shakllanganligi, oʻz faoliyatlarini umumiy tabiat qonunlari asosida yoʻlga solish zaruriyatini 

tushunishlari, tabiatshunoslik kursida predmetlararo va predmetlar ichidagi aloqalarni echa 

olishlari bilan bog‘liq.  

Ta’limdagi integratsiya oʻquv predmetlari mazmunini konstruksiyalashga tizimli 

yondoshish orqali koʻrib chiqiladi. 

Integratsiyaning turli darajalari ajratiladi: 1. Boshlang‘ich integratsiya. 

2.Oraliq integratsiya. 

3.Yakuniy integratsiya 

Pedagogik ta’limini integratsiyalash jarayonining psixologik asosi sifatida psixolog 

y.a.samarinning assotsiativ tafakkur toʻg‘risidagi fikrlari olinishi mumkin. Bu fikrlarniig 

mazmuni shundaki, har qanday bilim bu oʻxshatish, bilimlar tizimi esa oʻxshatishlar 

tizimidir.Tabiat yoki predmet haqidagi eng oddiy bilimlarni hosil qiluvchi bog‘liqlikning eng 

soddasi ma’lum bir joy yoki tushuncha bilan chegaralan-gan lokal tasavvurdir. Bu bog‘liqlik 

boshqa bilimlardan nisbatan ajralgan, shuning uchun eng oddiy aqliy faoliyatni ta’minlaydi. 

Biror bir tizimga tegishli boʻlgan tasavvurlar eng sodda tizimli tasavvurlardir. Ular biror bir 

mavzu, predmet yoki hodisani oʻrganish asosida hosil boʻladi. Biror bir predmetni bilish yangi 

fakt va tushunchalarning tanlanishi, ularni bir-biri bilan taqqoslanishi asosida amalga 

oshiriladi. Bunda bilimlarning eng oddiy umumlashtirilishi sodir boʻlib, oʻquvchilarning tahlil 

qilish va umumlashtirish faoliyatlari vujudga keladi. Tizim ichidagi tasavvurlar oʻquvchilarning 

butun bir fanlar tizimini bilishlarini ta’minlaydi. Tizim ichidagi tasavvurlar, vaqt, muhit, son 

bog‘lanishlarni aks ettiradi. 

Integratsiyalashgan darslarni rejalashtirishda quyidagilar hisobga olinadi: 

  bilim bloklari birlashtirilgan, shuning uchun uni toʻg'ri aniqlash muhimdir asosiy 

maqsad dars; 

  ob'ektlarning mazmunidan maqsadga erishish uchun zarur boʻlgan ma'lumotlar 

olinadi;  

 oʻquv materiali mazmunida koʻplab havolalar oʻrnatiladi; 

 integratsiyalangan tarkibning qismlari darsda zarur boʻg'in boʻlib, yakuniy yakunni 

olishi uchun rejalashtirilgan; 

 o`qitishning usul va vositalarini puxta tanlash hamda o`quvchilarning darsdagi 

yuklamasini aniqlash talab etiladi. [11] 

"Integratsiya" tushunchasi, bevosita XVIII asrlarda G.Spenser tomonidan oʻz 

qoʻlyozmalarida qoʻllanilgan. 

Ta’limda integratsiyaning nazariy, metodologik, pedagogik va psixologik asoslarini 

predmetlararo boshlanishga chuqur yondashgan holda oʻrganish, buyuk klassik pedagoglardan 

Ya.A.Komenskiy, E.Rosmesler, F.Yunge, Dj.Dyui keyinroq, ta’limda integrativ yondashuvni 

tashkil etishning pedagogik va psixologik xususiyatlarini ochishda katta xizmat qilgan 

Yu.K.Babanskiy, S.L.Rubinshteyn,Ye.N.Kabanova-Miller, Yu.A.Samarin, Yu.M.Kolyagin, 

N.S.Svetlovskaya, I.A.Mironenko, M.G.Chepikov, N.K.Chapaev kabi olimlarning bu sohadagi 

xizmatlari oʻz aksini topgan. [14] 

Ta’limda integratsiyani amalga oshirishning asosiy muammolaridan biri, bu integrativ 

darslarning tuzilishini koʻrsatishga qaratilgan dars ishlanmalari, metodik yoʻriqnomalarning 

mavjud emasligidir. 

Ta’limda integratsiyani amalga oshirishga doir tegishli uslubiy tavsiyalarni ishlab 

chiqish va uni amaliyotga tadbiq etish bugungi kunning muhim pedagogik muammolaridan 

biridir. 

Ta’limdagi integratsiyaning mohiyati nima bilan xarakterlanadi? 

Integratsiya tushunchasi ta’lim jarayoniga tadbiq etilganda ikkita ma’noni 

anglatadi: birinchidan, boʻlajak oʻqituvchilarida bizni oʻrab turgan atrof-olamni bir butunlikda 

deb qabul qilinishiga erishish (bunda integratsiya ta’lim maqsadi sifatida maydonga 

chiqadi); ikkinchidan, fanga doir bilimlarni umumiy jihatlarini yaqinlashtirish (bunda 

integratsiyaga ta’lim vositasi sifatida qaraladi). 

Bugungi kunda fanlarni integratsiyalash muammosi pedagogik jamoaga, oʻquvchilarga ta’sir 

etishning yangi pedagogik vazifalarni samarali yechimini faol izlashga qaratilgan 

yoʻnalishlardan biri sifatida e’tirof etilmoqda. [10] 

Pedagogik ilmlarning vazifasi-oʻqituvchiga turli fandagi alohida elementlarni yagona bir 

butunlikka birlashtirish asosida integrallab oʻrgatishga yordam beradi. 

Integratsiya fanlarning mexanik birlashishi boʻlmay, balki fanlararo sintez boʻlib, alohida 

tizimlarning yaqinlashishi, bog‘lanishi va yagona bir yangi narsaning yaratilishidir 

Integratsiya-differensiatsiyaning aksi boʻlib, unga teskari boʻlgan jarayondir. Uni 

quyidagi yoʻnalishlarda tatbiq etish maqsadga muvofiq: 

a) oʻquv predmetlari va fanlar doirasidagi mazmunni integratsiyalab oʻrganish; 

b) turli oʻquv predmetlaridan tahsil beruvchi shaxslarning faoliyatlarini integratsiyalash; 

v) ta’lim-tarbiya ishini tashkil etish shakllari yoki oʻquv kunini integratsiyalash. 

Professor B.S.Abdullaeva [3] ham fanlararo aloqadorlikni quyidagi turlarga ajratadi: 

1) mazmunli; 2) operatsion; 3) metodik; 4) tashkiliy. 

U ta’kidlaganidek, koʻnikma, malakalar fikrlash operatsiyalari orqali oʻquv-tarbiya 

jarayonini tashkil etadi. 

A.G‘ulomov hamda H.Ne’matovlar ta’kidlashicha, integrativ jarayonlar 

boshqa fanlardan olingan ma’lumotlardan foydalanib, oʻquvchilarni har tomonlama bilimli 

qilish imkoniyatiga ega boʻlishdir. Bunda oʻquvchilar badiiy uslubni adabiyot fanidan, ilmiy 

uslubni biologiyadan, kimyo, fizika, matematika, ish qog‘ozlari uslubini huquq asoslari 

fanlaridan olingan materiallar asosida oʻrganishlari nazarda tutiladi.[6] 

Integratsiyaning mazmun mohiyati Fariddin Attorning quyidagi fikrlariga hamohangdir: 

“bu roʻyi zaminda mayda narsaning oʻziyoʻq, hamma narsa bir-biriga bog‘liq va bir-birini 

toʻldiradi”.[12] 

B.Ziyomuhammedov va Sh.Abdullaevalar oʻquv jarayoni texnologiyasi alohida olingan 

bitta darsga, bitta mavzuga yoki oʻquv predmetining bir qismiga, butun oʻquv predmetiga tuzib 

chiqilishi lozimligini ta’kidlab, uning 5 ta tamoyili borligini koʻrsatadi: 

birinchisi-muayyan dars, mavzu, qism, oʻquv predmetidan kutilgan asosiy maqsadni 

shakllantirib olish; 

https://azkurs.org/rasulov-r-ozbek-tili-system-leksikologiyasi-asoslari.html
https://azkurs.org/2-amaliy-ish-mavzu-sql-yordamida-where-standart-sozidan-foydal.html
https://azkurs.org/2-amaliy-ish-mavzu-sql-yordamida-where-standart-sozidan-foydal.html

ikkinchisi-darsni yoki oʻquv predmetini modullarga ajratib, har bir moduldan kutilgan 

maqsad va modullar ichida hal qilinishi lozim boʻlgan masalalar tizimini aniqlab olish; 

uchinchisi - modul ichida test savollarini tuzib chiqish; 

toʻrtinchisi -maqsadlarga etish usullarini aniqlash; 

beshinchisi - bir butunlik tamoyiliga asoslanib, dars qismlari orasidagi zaruriy 

bog‘liqliklar va fanlararo aloqalarga alohida e’tibor qaratish hisoblanadi.[17] 

Zamonaviy ta’lim tendensiyalari orqali jadal rivojlanuvchi va oʻzgarib turuvchi jamiyat 

zamonaviy mehnat bozori ehtiyojlarini qanoatlantirishga qodir yuqori malakali 

mutaxassislarni tayyorlab borish zarurligini talab etmoqda. Shu bois integrativ yondashuv 

asosida boʻlajak boshlang’ich sinf oʻqituvchilarini maxsus kompetensiyalarini shakllantirish, 

dasturlarini takomillashtirish muhim ahamiyatga ega.  

Oliy ta’limda boʻlajak boshlang’ich sinf oʻqituvchilaridan pedagogik tayyorgarlik va 

mahorat talab etiladi. 

Kompetentlik –biror soha boʻyicha har tomonlama chuqur bilimga ega boʻlgan va 

shuning uchun ham fikri salmoqli, ishonchli hisoblangan kishining sifati. 

Kompetentlik shaxsning doimo rivojlanib boruvchi sifatlaridan biri boʻlib, real hayotiy 

vaziyatlarda yuzaga kelgan muammolarni yеchish qobiliyati, oʻz bilimi, oʻquv va hayotiy 

tajribalari,qadriyatlari va qiziqishlarini unga safarbar etish imkoniyatlari. 

Xorijiy adabiyotlar tahlilida, kompetentlik “chuqur bilimlar egasi”, “murakkab 

masalalarni yеchish qobiliyati”, “oʻz paytida dolzarb faoliyatni amalga oshirish 

qobiliyati” kabi ma’nolarni anglatadi.[16] 

Ye.F.Zeer muhim kompetensiyalarni shaxsning turli kasbiy faoliyatga moslashishi va 

samarali faoliyat koʻrsatish uchun ma’lum ishlarni bajarishda zarur boʻladigan, koʻnikma va 

malakalar shaxsiy sifatlar va qobiliyat sifatida ta’riflaydi. U muhim kompetentliklar 

tuzilmasidagi toʻrta kichik guruhni alohida koʻrastib oʻtadi. Bular: kasbiy yoʻnalganlik; kasbiy 

kompetentlik; kasbiy ahamiyatga ega sifatlar; kasbiy ahamiyatga ega psixofiziologik 

xususiyatlar. 

Pedagogik kompetentlik- oʻqituvchining shaxsiy imkoniyatlari,uning mahorati(bilim va 

tajriba), ma’lum bir doiradagi oʻzining bilim va koʻnikmalariga tayanib muammolarining 

yеchishi. 

R.V.Ovcharovaning fikricha,pedagogik kompetentlik bu shaxsning pedagogik faoliyatga 

tayyorgarligida koʻrinadigan psixologik sifatlarini yig‘indisidir(xarakter,temperament v.x.k) 

Ilmiy – pedagogik adabiyotlarda “kasbiy kompetentlik”atamasi bilan bir qatorda , ma’no 

jihatidan unga yaqin boʻlgan “professionalizm”, “kasbiy mahorat”, “malaka”, oʻz kasbining 

ustasi” kabi tushunchalar qoʻllanilib kelinadi. 

Hozirgi kunda “professionalizm” atamasi oʻrniga koʻpincha “kompetensiya”tushunchasi 

qoʻllaniladi.Birinchi tushuncha faqat ma’lum bir kasb 

mahoratini, malakasini aks ettiradi. Ikkinchi “kompetensiya”tushunchasi esa malakalar 

zaxirasi, bazasi degan ma’noni anglatadi. 

Kasbiy kompetentlikni izohlari turlicha yuzaga keldi: 

-ma’lum bir mehnat funksiyasini bajarish qobiliyati; 

-“malaka”, “mahorat” kabi inson koʻnikmalari (A.K.Makarova); 

-kasbiy ma’lumotlilik darajasi; 

https://azkurs.org/samarqand-2016-ishning-dolzarbligi.html

-insonning tajribasi va individuallik qobiliyati,uning oʻz bilimi va malakasini oshirib 

borishga intilishi, uning ishga ijodiy yondashuvi va oʻz ishiga mas’uliyati(B.S.Gershunskiy) 

-kasbiy bilim, malaka va koʻnikmalarga ega boʻlish(O.A Abduqudusov, X.F.Rashidov); 

-bilim, mahorat,oʻziga xoslik va shaxsning oʻquv tarbiya jarayonlarini tashkil etishdagi 

qobiliyat (V.A.Sitarov) [13] 

-shaxsning tajribasi, ma’lumotining ijtimoiy yoʻnaltirilganligi, insonning ma’lum bir 

maqsad yoʻlidagi amaliy faoliyati natijalari; kasbiy bilimlarini hayotda samarali qoʻllashi kabi 

shaxsning oʻziga xos sifatlari va kompetentligi (L.N.Ponamarov) [9] 

Kasbiy kompetentlikka koʻp qirrali funksiyalarni bajarish,bir kasbiy faoliyat doirasida 

qator ijtimoiy bilimlarga tayanish, faoliyat koʻrsatish turlarini kengaytirish orqali erishadi. 

Natijalar. Malaka talablarida boʻlajak boshlang’ich sinf oʻqituvchisiga pedagogik faoliyat 

boʻyicha quyidagi talablar qoʻyilgan: 

-dunyoqarash bilan bog‘liq tizimli bilimlarga ega boʻlishi; gumanitar va tabiiy –ilmiy 

fanlar asoslarini, joriy davlat siyosatining dolzarb masalalarini bilishi, ijtimoiy muammolar va 

jarayonlarni mustaqil tahlil qila olishi; 

-tabiat va jamiyatda kechayotgan jarayon va hodisalar haqida yahlit tasavvurga ega 

boʻlishi, tabiat va jamiyat rivojlanishi haqidagi bilimlarni egallashi hamda ulardan 

zamonaviy ilmiy asoslarda hayotda va oʻz kasb faoliyatida foydalana bilishi; 

- insonning boshqa insonga, jamiyatga, atrof muhitga munosabatini belgilovchi huquqiy 

va ma’naviy mezonlarni bilishi, kasb faoliyatida ularni hisobga ola bilishi; 

-axborot yig‘ish, saqlash, qayta ishlash va ulardan foydalanish usullarini egallagan 

bilishi oʻz kasb faoliyatida mustaqil asoslangan qarorlar qabul qila olishi; 

- elektron axborot ta’lim muhitida ta’lim jarayonini pedagogik loyihalashtirish; 

-tegishli bakalavriat yoʻnalishi boʻyicha raqobatbardosh umumkasbiy tayyorgarlikka 

ega boʻlishi; 

- yangi bilimlarni mustaqil egallay bilishi, oʻz ustida ishlashi va mehnat faoliyatini 

ilmiy asosda tashkil qila olishi; 

- bitta xorijiy tilni erkin soʻzlashuv darajasida egallagan boʻlishi; 

- sog‘lom turmush tarzi va unga amal qilish zaruriyati toʻg‘risida ilmiy tassavvur 

hamda e’tiqodga, oʻzini jismoniy chiniqtirish uquv va koʻnikmalariga ega boʻlishi belgilab 

qoʻyilgan. 

Shuningdek boʻlajak boshlang’ich sinf oʻqituvchisi ta’limning samarali shakl va 

usullarini izlab topishi,oʻquv uslubiy tayyorgarlik faoliyatini kuchaytirish,oʻzining 

kasbiy kompetentligini shakllantirishda maxsus fanlardan mashg‘ulotlarni tashkil etishning 

shakl, metod, vositalarini toʻg‘ri tanlay olishi lozim. 

Bizning fikrimizcha boʻlajak boshlang’ich sinf oʻqituvchisi oʻzini mutaxasisligi boʻyicha 

egallagan bilimlarini amaliyotda qoʻllay olishi bilan birga pedagog uchun muhim boʻlgan kasbiy 

sifatlarga ega boʻlishi (oʻz-oʻzini rivojlantirish,yangiliklarga intilishi) yoki bir soʻz bilan 

aytganda kasbiy kompetentlikga ega boʻlishi kerak. 

Boʻlajak oʻqituvchilarning kasbiy kompetentligini rivojlantirishning asosiy sharoitlari 

quyidagilardan iborat:  

1) tashkiliy-boshqaruvchanlilik (oʻquv reja, oʻquv jarayoni grafigi, dars jadvalini tuzish, 

kompetentlik darajasini aniqlash mezonini ishlab chiqish, ta’lim jarayonini moddiy-texnik 

ta’minlash);  

2) oʻquv-uslubiy (mashg‘ulotlar mazmunini tanlash, turli kurslarning integrasiyasi, 

yetakchi g‘oyalarni ajratish);  

3) texnologik (nazorat-baholash, oʻqitishning faol shakllarini tashkil etish, 

kompetentlikka kiruvchi bilimlar guruhlarini aniqlash, innovatsion texnologiyalarni qoʻllash);  

4) psixologik-pedagogik (talabalarning rivojlanish tashxisini amalga oshirish, oʻqitishga 

motivatsiyani rag‘batlantirish, kompetentlikning mezonini aniqlash, talabalarni hamkorlikda 

ishlashga yoʻllash). [8] 

Boʻlajak oʻqituvchining kasbiy kompetentligi tuzilmasi uning pedagogik koʻnikmalari 

orqali, koʻnikmalar (nazariy bilimlarga asoslangan va pedagogik masalalarni yechishga 

yoʻnaltirilgan bilimlar) esa, bosqichma-bosqich rivojlanuvchi harakatlar majmuasi orqali 

aniqlanadi. 

Xulosa. Bugungi kunda «Ta’lim toʻg‘risidagi qonun»[1] talablarini amalga oshirish 

jarayonida yuqori malakali pedagog kadrlarni tayyorlash muhim muammo sifatida kun 

tartibiga qoʻyilmoqda. Shunday ekan, ushbu talablardan kelib chiqqan holda bilimdon, mustaqil 

fikrlovchi, ijodiy izlanuvchi, yuqori malakali, madaniyatli, turli soha egalarini tayyorlash 

dolzarb muammolardan hisoblanadi. Qonunda e’tirof etilgan yangicha modeldagi shaxsni 

kamol toptirish, uning chuqur bilimlar sohibi boʻlib yetishishi, barkamolligini kafolatlovchi 

shart-sharoitlar orasida oʻqituvchi kasbiy-metodik kompetentligini ta’lim va tarbiya 

jarayonlariga tatbiq etishda psixologiyaning oʻz uslub va qoidalari yetarli boʻlmaganday. 

Shunga koʻra yosh avlod ta’lim olish davrlaridagi rivojlanish tendensiyalaridan tortib, yangicha 

oʻqitish texnologiyalarini ta’lim oluvchi tomonidan oʻzlashtirilishi va undagi aqliy hamda 

intellektual qobiliyatlarga nechog‘lik ta’sir koʻrsatayotganligini oʻrganish hamda 

psixologiyadagi metodlarni didaktik metodlar bilan uyg‘unlashtirishni taqozo etadi. Buning 

uchun boʻlajak oʻqituvchidan metodik kompetentlik, ayniqsa, turli xil sharoitlarda ta’lim oluvchi 

va ta’lim beruvchi psixologiyasini toʻg‘ri baholay olish bilan bog‘liq ijtimoiy-psixologik 

kompetentlikning yuqori darajada boʻlishi talab qilinadi. 

